
Às̩amò̩̩  

Èèwò̩̩  jé̩̩ ò̩̩kan pàtàkì nínú às̩à Yorùbá tí ó dàbí òfin tí e̩niké̩̩ni kò 

gbo̩dò̩̩  rú, tí àwo̩n o̩mo̩ Káàárò̩̩ -o-ò-jíire ń s̩e àmúlò rè̩̩ láti ìgbà 

ìwásè̩̩ fún ààbò àti àlàáfíà tó péye láàrin ìlú. Bí ó tilè̩̩ jé̩̩ pé è̩̩sìn 

àjèjì, ò̩̩ làjú àti ohun ìgbàlódé kò jé̩̩ kí ò̩̩pò̩̩ lo̩pò̩̩  èèwò̩̩  Yorùbá fi e̩sè̩̩ 

múlè̩̩ ní àwùjo̩ òde òní, síbè̩̩síbè̩̩ àwo̩n o̩mo̩ Yorùbá tí èdè àti às̩à 

Yorùbá yé yékéyéké sì nígbàgbó̩̩  pé lóòrè-kóòrè ni èèwò̩̩  ń farahàn 

nínú ètò Ìs̩èlú àti Ìs̩èjo̩ba orílè̩̩  èdè Nàìjíríà èyí tí kò mú àlàáfíà bá 

ìlú. Détà fún is̩é̩̩ yii wá láti inú ò̩̩kan-ò-jò̩̩kan às̩àyàn ìwé tí ò̩̩ rò̩̩  

èèwò̩̩  àti ìs̩è̩̩lè̩̩ ìs̩èlú s̩odo sínú wo̩n pè̩̩lú ìfò̩̩ rò̩̩wánilé̩̩nuwò onígbè̩̩fé̩̩ 

láti ò̩̩dò̩̩  àwo̩n abé̩̩ nà ìwádìí méjì tí ó mo̩ tìfun-tè̩̩dò̩̩  èèwò̩̩  ilè̩̩ 

Yorùbá. Ète ìtúpalè̩̩  a-je̩-más̩à àti àwùjo̩ ni a lò fún ìtúpalè̩̩  bébà yìí 

nítorí pé nínú às̩à àwùjo̩ ni èèwò̩̩  wà àti pé àwùjo̩ ni ó ń s̩e àmúlò rè̩̩ 

gé̩̩gé̩̩ bí ó s̩e farahàn nínú ìs̩è̩̩lè̩̩ ètò ìs̩èlú àtè̩̩yìnwá ní orílè̩̩  èdè 

Nàìjíríà. Ìyànjú láti jé̩̩ kí á mo̩ ohun tí èèwò̩̩  jé̩̩, bí ó s̩e bè̩̩rè̩̩, àwo̩n 

ohun tó farahàn gé̩̩gé̩̩ bí èèwò̩̩  nínú Ìs̩èlú Ilè̩̩ Nàìjíríà, dídé̩̩jàá èèwò̩̩  

àti ìjìyà tí ó wà fún e̩ni tó dé̩̩jàá èèwò̩̩  pè̩̩lú èròǹgbà pé, ó ye̩ kí 

àwùjo̩ òde òní s̩e àmúlò ìjì̩̩̀yà tó tó̩̩  fún dídé̩̩jàá èèwò̩̩  bí ó s̩e wà ní 

àtètèkó̩̩ s̩e láìfi ò̩̩pò̩̩ lo̩pò̩̩  àkókò s̩òfò tàbí ki o̩wó̩̩  òs̩èlú bo̩ ì̩̩̀wà ò̩̩daràn 

kí ìdájó̩̩  òdodo tó wáyé bí ti òde òní, ni ó s̩okùnfà pépà yìí. Ìmújáde 

èrò inú pépà yìí fi ìdí ò̩̩ rò̩̩  múlè̩̩ pé èèwò̩̩  gan-an ni ó di òfin tí àwùjo̩ 

ń s̩àmúlò lóde òní, tí dídé̩̩jàá rè̩̩ túmò̩̩  sí rírú òfin èyi tí ó ye̩ kó ní 

ìjìyà lábé̩̩ òfin. Ó hàn gbangba pé lóòótó̩̩  ni ìjìyà wà fún arúfin nínú 

èèwò̩̩  láìfi àkókò s̩òfò, s̩ùgbó̩̩ n lóde òní, nígbà mìíràn, arúfin kì í 

tètè gba ìdájó̩̩  è̩̩ s̩è̩̩ tàbí kí ó má tilè̩̩ jìyà è̩̩ s̩è̩̩ rárá nítorí pé àwo̩n alás̩e̩ 

lè ti fi o̩wó̩̩  òs̩èlú bò̩̩  ó̩̩ . Ó ye̩ kí àwo̩n alás̩e̩ ìlú àti àwùjo̩ lápapò̩̩  

padà sí e̩se̩ àárò̩̩  kí á sì s̩e àwòkó̩̩ s̩e àwo̩n ò̩̩na tí Yorùbá ń gbà láyé 

o̩jó̩̩sí láti s̩e ìdájó̩̩  òdodo èyí tí kìí fi àkókò s̩òfò tàbí gbó̩̩mo̩ O̩bà fún 

Ò̩̩ s̩un lórí adé̩̩ jàá tàbí arúfin èèwò̩̩            

Kókó òṛò:̣ Èèwò ̣Yorùbá, Ètò Ìṣèlú, Òfin, Dídéj̣àá, Àwùjọ 

 

Abstract 

Èèwò̩̩  (taboo) is one of the inestimable elements of the Yoruba 

culture comparable to the present time laws of the nation, 

culturally established to comply with, and avoid its violation. It has 

always been employed for maintenance of peace and tranquillity in 

Yoruba society from time immemorial. In spite of modernity, 

dominance of foreign religions over its traditional counterpart, 

which seemed to have been responsible for suppression of some 

vital taboos in contemporary Yoruba society; It is against this 

background that the paper observes that taboo always manifests 

and violated upon in the political happenings of Nigeria in a way 

that creates injustice, instability and chaotic situation. Data were 

collected from the primary and secondary sources and were 

analysed using cultural and social method of analysis. This is 

because taboo is a product of society and it is utilized by the 

society as evident in the earlier socio-political happenings of 

Nigeria. Efforts to establish what taboo is, its origin and instances 

of taboo in the political occurrences of Nigeria, its violation and 

appropriate punishment for offenders, with a view to establishing 

justification for this cultural phenomenon which devoid of 

injustice and unwarranted delay of justice as against what plays out 

presently in our contemporary justice system is the focus of this 

paper. Findings reveal that taboo metamorphoses into what is 

known as laws today, while lack of respect for it is tantamount to 

violation that must be appropriately sanctioned under the law. 

Finding from the study also reveals that indeed, in traditional 

setting, appropriate and instant judgment is given to the violator of 

taboo without unnecessary delay of justice or politicisation of 

justice, as can be seen in the justice system of our contemporary 

society. Government and the society at large should go back to the 

basis and emulate methods adopted by our forefathers in 

adjudicating disputes and effectively given appropriate judgement 

on violation of taboos without compromise and delay of justice.         

Keywords: Yoruba taboo, Politics, Law, Violation, Society 
 

Ìfáàrà 

Káríayé ni èèwò jé. Òun ni àwọn Gèésì ń pè ní tàbùú (tàbóò). Ó 

férẹ má sìí àwùjọ tí kò káárà-máásìkí ò̩rò̩ èèwò̩ bí ó ti wù kí ó mọ. 

Lára às̩à àti ìs̩e àwọn Yorùbá ní èèwò̩ ti jáde, ó sì jé̩ ò̩kan pàtàkì 

lára àwọn èròjà tí wó̩n fi ń ṣe àkóso ìlú tí ìlú fi ń rójú ráyè. Ìmò̩ 

àyíká àti àkíyèsí àdúgbò àwọn è̩yà Yorùbá ní ó bí èèwò̩. Àwọn 

àgbàlagbà ìlú bíi olórí ẹlésìn tàbí ìbọ kan, àwọn ọba ìlú, àwọn 

ìjòyè, àwọn baálè̩ àti àwọn baálè ilé ní ó dúró gé̩gé̩ bí agbátẹrù 

èèwò̩ ní ilè̩ Yorùbá. Àwọn wò̩nyìí gan-an ní ó máa ń fi èèwò̩ kó̩ 

àwọn ọmọ lé̩yìn wọn tí wọn kìí fi tàpá sí tàbí dé̩jàá èèwò̩. 

 

Ní ìgbà láíláí, ohun tí àwọn àgbà bá ti pè ní èèwò̩ ti di ohun 

àìgbó̩dò̩s̩e. “Ìwòrì kìí ru è̩kú, eégún kò gbó̩dò̩ ná bábaláwo tó bá 

gbó̩fá yanran yanran lóòtù Ifè̩”. Òfin ní ò̩rò̩ èèwò̩, èèwò̩-di-òfin ní 

ò̩rò̩ èèwò̩ ní ìbè̩rè̩ pè̩pè̩, ẹnìkan kìí sì rú u. Ìgbàgbó̩ àwọn Yorùbá ni 

pé èèyàn tó bá pa èèwò̩ mó̩ ní èèwò̩ ń gbè, s̩ùgbó̩n ẹni tí ó bá dé̩jàá 

tàbí kọ etí ò̩gbọnìn s̩ébọ ní èèwò̩ máa ń dá lé̩jó̩, èèwò̩ á máa gbèjà 

ara rè̩. Èèyàn tó bá s̩e ohun tí ẹnìkan kò s̩e rí, ojú onítò̩hún á rí 

ohun tí ẹnìkan kò rí rí. Báyìí ní ojú rí nígbà náà tí a fi ń jobì ló̩jà 

Ẹdẹ, tí ohun gbogbo s̩e ń lọ létò letò. 

 

Lóde òní, Èsúó tí pàdí dà ó ti ń lé ajá kiri. Àwọn èèyàn tí tasè̩ 

àgè̩rè̩, wó̩n ti tàpá sí àwọn èèwò̩ tí a jogún ló̩dò̩ àwọn bàbá wa tí 

wó̩n fi ń s̩e àkóso ìlú, tí ohun gbogbo fi ń rò̩ṣò̩mù. Ìwà ò̩làjú nínú 

èyí tí àsà mò̩-ó̩n-kọ mò̩-ó̩n-kà tí jè̩ jáde àti àyọjúràn àwọn ẹsìn 

òkèèrè tí a gba wèrè rè̩̩, tí kò jé̩ kí às̩à àti ìs̩e wa jọ wá lójú mó̩ ni 

kò jé̩ kí á má ní èèwò̩ mó̩ nínú ohun gbogbo tí à ń s̩e lóde òní. Bé̩è̩ 

è̩fó̩ kìí lé è̩fó̩ láwo ní wó̩n wí. Abájọ tí olórin ìbílè kan s̩e sọ pé: 

   “Ẹ jónífá ó bọfá 

    Ẹ jó̩ló̩s̩un ó bò̩s̩un 

    Ẹ jólódù ó bodù 

    Káyé lè gún 

Èyí já sí pé pípolongo è̩sìn àtò̩húnrìnwá láti dìmé̩é̩rí às̩à èèwò̩ pè̩lú 

àwọn orís̩ìí nǹkan mèremère láti fa ojú àwọn Yorùbá mó̩ra kò jé̩ kí 

ó fi ìdí múlè̩ bí ó ti yẹ mó̩. Ipò tí àwọn ọmọ Yorùbá tí ó ń s̩e ìjọba 

lóde òní wà kò gbè wó̩n tó ti àwọn tí ó ń s̩e àkós̩o ìlú ní ayé àtijó̩ 

nítorí pé ò̩pò̩ nínú wọn ní alákò̩wé; èyí kò sì jé̩ kí wó̩n kọ ibi ara sí 

àwọn èèwò̩ tí ó yẹ kí wó̩n máa wò mó lóde òní. Ohun tí ó s̩e 

okùnfà pépà yìí gan-an rè é. 

 

Ìtumò̩̩ Èèwò̩̩ 

Ò̩gò̩ò̩rò̩ àwọn onímò̩ ní ó fún ‘èèwò̩’ ní orís̩ii ìtumò̩ káàkiri àgbáálá 
ayé, ara wọn ní Crystal (1997) tí ó pe èèwò̩ ní ‘tàbúù’ nínú ò̩rò̩ rè̩ pé: 

“The word ‘taboo’ has been borrowed from 

Tongan, where it means ‘holy’ or ‘untouchable’. 

Taboo exists in all known cultures, referring to 

certain acts, objects; or relationship which society 

wishes to avoid”. 

Ohun tí Crystal (1997) ń gbìyànjú láti sọ ní èdè Gè̩é̩sì ni pé: 

A yá ò̩rò̩ tí à ń pè ní ‘tàbú’ láti inú èdè Tongan ní ati 

pé, ìtumò̩ rè̩ ní ‘ohun mímó̩’ tàbí ‘ohun àìgbó̩dò̩ 

fọwó̩ kan. Tàbú wá láti inú gbogbo às̩à àwùjọ tí a 

mò̩ tí ó ní s̩e pè̩lú àwọn isé kan, ohùn kan tàbí 

àjọsepò kan tí àwọn ènìyàn àwùjọ kìí fé̩ mé̩nubà. 

Ọláọba (2001) kò fi béè yàtò̩ sí èrò ti Crystal. Òun náà sọ ní èdè 

Gè̩é̩sì pé:  

“The word “taboo” has “èèwò̩” as its translation and 

it means forbidden things. For example, it is a taboo 

to disturb officers of the law by noise-making or 

coughing”  

Ohun tí èyí túmò̩ sí ni èdè Yorùbá ni pé: 

Èèwò̩ ní à ń pè ní ‘tàbú’, ìtumò̩ rè̩ sì ni ‘ohun tí kò 

wò̩’ tàbí ‘ohun tí a kò gbó̩dò̩ s̩e’. Bí àpẹẹrẹ, èèwò̩ ni 

kí á fi ariwo dí àwọn alákòóso tàbí agbátẹrù òfin 

ló̩wó̩ nílé ẹjó̩. 

 

Táíwò, (1986) rí èèwò̩ gé̩gé̩ bí ìyànjú láarín àwọn Yorùbá láti kó̩ 

àró̩mọdó̩mọ wọn ní àwọn nǹkan tí às̩à tàbí ìgbàgbó̩ wọn kò gbà 

láàyè. 

 

Ní àárín àwọn ọmọ Oòduà, bí ó ti wù kí ò̩rò̩ kan pakásò̩ tó, kò lè s̩e 

kí ó má ní ìtumò̩, kódà àdìtú gan an ní ìtumò̩. Àwọn ò̩rò̩ mìíràn wà 

tí sípé̩lì wọn àti pípè wọn jé̩ bákan náà s̩ùgbó̩n tí ìtumò̩ wọn yàtò̩. 

Bí àpẹẹrẹ “dè̩pè̩” jé̩ ò̩rò̩ tí a máa ń lò fún ẹni tí ó gò̩ nílè̩ Yorùbá 

s̩ùgbó̩n ní orílè̩ èdè Benin ní Kotonú tàbí láàrin àwo̩n Ègùn, ẹni tí ó 

bá gbó̩n tàbí tí órí rè̩ pé ní wó̩n ń lò ó fún. 

 

Fún ìdí èyí, a lè sọ pé orísìí ìtumò̩ ní a lè fún èèwò̩ ní ibìkíbi ti 

ìtumò̩ rè̩ bá ti bá òfin gírámà mú àti àyíká ibi tí a ti lò ó. Ọlájubù 

(1975), sọ pé “è” àkó̩kó̩ nínú “èyí” àti “è” kejì náà “èyí” ní wó̩n 

papò̩ pè ní – èyíkéyìí tí kò “dára” tàbí tí kò “wò̩” tàbí tí kò sunwò̩n 

láti hù ní ìwà ní wọn papò̩ tí wó̩n ń pè ní “èèwò̩”. 

 

Gé̩gé̩ bí àlàyé ìyá E̩fúns̩ègbè àti bàbá Mo̩gbà (Onís̩è̩̩ s̩e àti àgbà ọdẹ 

ni Ògbómò̩̩ s̩ó̩̩ ), ohun àìgbọdò̩ s̩e “Èrìwò̩” ní a sọ di èèwò̩ àti pé, bí 

ìgbà tí a bá gbé àwọn lé̩tà kan mì nínú ò̩rò̩ ni gé̩̩gé̩̩ bí ó s̩e farahàn 

nínú pípe àwọn orúkọ Yorùbá bíi: 

  Àyántáyò̩ tí ó di 

Àńtáyò̩ 

  Ọláníkè̩é̩ tí ó di 

Làńké̩é̩ 

  Ọláoyè tí ó di Lóoyè 

  Ọláò̩ré tí ó di Ló̩ò̩ré̩ 

 

Bó̩̩ lárìnwá àti Ajayéo̩ba (2021) kò sàìtanilólobó pé ohun tí ó jé̩̩ 

èèwò̩̩  ti di àìgbo̩dò̩̩ s̩e nígbà tí wó̩̩n ń s̩àlàyé nípa àwo̩n èèwò̩̩  tó je̩ 

mó̩̩  àwùjo̩ ló̩̩baló̩̩ba èyí tí àwo̩n o̩ba kò gbo̩dò̩̩  ko̩ etí ò̩̩gbo̩n-ìn sí ní 

gbogbo ilè̩̩ Yorùbá. O̩ládìran (2020) náà jé̩̩ kó yé wa pé ohun tí kò 

wò̩̩ , tí Yorùbá ń pè ní èèwò̩̩  dàbí òfin tí e̩niké̩̩ni kò gbo̩dò̩̩  rú nígbà 

tí ó ń sò̩̩ rò̩̩  nípa bí Orò s̩e jé̩̩ èèwò̩̩  fún obìnrin láti fojú kan nílùú 

Ògbó̩̩ mò̩̩ s̩ó̩̩ . Lára àwọn onímò̩ tí ó fara mó̩ èèwò̩ gé̩gé̩ bí ohun tí kò 

wò̩ tàbí ohun àìgbọdò̩̩  s̩e ni: Àjàyí (2022: 68), Àgòrò (2021:173), 

O̩látúnjí (2021:10), Adélé̩̩ ye̩ (2020:42), Ajíbádé (2020), Akíntán 

(2020:1), Adéoyè (1978:41), Bó̩lájí Ìdòwú (1996:52), Adéwo̩yin 

(2009:21), Mike (2004:31) àti bé̩è̩ bè̩é̩ lọ. 

 

Ní àkótán, a lè sọ pé ìyànjú láti se ètò lámèyító̩ ní àwùjọ àwọn 

Yorùbá ní ó s̩e okùnfà òfin fún ìkóraẹni-ní-ìjánu. Irú ẹni tí ó bá sì 

tẹ òfin báyìí lójú ní à ń sọ pé ó s̩e ohun àìgbọdò̩s̩e, tí a mò̩ sí èèwò̩. 

Ẹni tí ó bá rú òfin ní àwọn ìjọba ń fììyá jẹ nípa owó sísan sínú kòtò 

ọba tàbí kí wó̩n fi sínú túbú s̩ùgbón ẹni tí ó bá dé̩jàá èèwò̩ ní òrìs̩à 

tàbí è̩mí àìrí ń wá egbò dé̩kun fún, ìyẹn ni pé èèwò̩ ti gbèjà ara rè̩. 

 

Pè̩lú gbogbo atótónu tí a ti ń bá bò̩ ní ìbè̩rè̩ is̩é̩ yìí, a lè sọ pé èèwò̩ 

jé̩: 

Àtọwó̩dá ohun tí a gbà pé àìgbọdò̩s̩e ni pè̩lú às̩e̩ 

kàn-án-pá gé̩gé̩ bí òfin àdáyébá láti fi kó̩ ìran 

Yorùbá láti màjèsín títí di àgbà gé̩gé̩ bí is̩é̩ àti 

ìgbàgbó̩ wọn láti yẹ ara fún ohun tí a ò fé̩ s̩e tàbí láti 

fi kó ara ẹni ní ìjánu ohun tí a lérò pé kò tó̩nà. 

 

Bí Èèwò̩̩ S̩e Bè̩̩rè̩̩ 

Òkun kìí gùn kí ó má ní ibi àmúwá rè̩. Gé̩gé̩ bí a s̩e sọ síwájú pé, 

orís̩ìí ò̩nà ní Yorùbá ń gbà, láti s̩e ètò lámèyító̩ ní àárín àwùjọ. 

Ò̩kan lára ò̩nà bé̩è̩ ni s̩ís̩è̩dá òfin àti èèwò̩ fún ìkóra-ẹni-ní-ìjánu àti 

ìpamó̩ irú òfin àti èèwò̩ bé̩è̩ jé̩ àdáyébá láti ò̩dò̩ àwọn àgbà. Èyí ní ó 

fà á tí Yorùbá fi ń sọ pé “Àgbà níí bá ni í s̩èlú, ọmọdé ní í bá ni í s̩e 

ilé ẹni”. Láìdéènà pẹnu, a lè sọ pé èèwò̩ ti wà láti ìgbà tí ìwà ti s̩è̩. 

 

Lóde òní, ò̩pò̩ èèyàn ní wó̩n rò pé è̩tàn lásán ní èèwò̩ jé̩. Ohun tí ó 

fa èyí ni pé ó nira fún ènìyàn tí kìí s̩e àgbà ò̩jè̩ nínú ìmò̩̩ -èèwò̩ láti 

lè sọ pàtó ibi tí egbò èèwò̩ ti s̩è̩. Gé̩gé̩ bí Ìdòwú (1996:125) s̩e sọ, 

àwọn Yorùbá máa ń ru è̩sìn wọn kiri ibikíbi tí wó̩n bá ń lò̩ ní àti pé, 

gbogbo àwọn èsìn yìí ló jẹ mó̩ òrìs̩à kan tàbí òmíràn. Nípa bíbu ọlá 

fún àti yíyé̩ àwọn òrìs̩à yìí sí fún mímó̩ gé̩̩ gé̩̩ bí alárinà Olódùmarè 

tàbí láti sá fún ìbínú wọn, èyí tí ó lè da làásìgbò sílè̩ ní àwọn èèwò̩ 

nípa òrìs̩à s̩e wáyé. Èyí gán-an ni ó fà á tí àwọn Yorùbá s̩e máa ń 

sọ pé “Èèwò̩ òrìs̩à”. Ló̩rò̩ kan sá, a lè sọ pé nínú è̩sìn, tí ó kó ìwà 

àti ìs̩e Yorùbá pò̩ ní orírun èèwò̩ wà pè̩lú è̩kó̩ pàtàkì tí wó̩n fé̩ láti fi 

kó̩ ènìyàn. 

 

Àkíyèsí tún fi hàn pé ní àwùjọ àwọn Yorùbá, ipò àwọn ọba, ìjòyè, 

àwòrò òrìs̩à àti àwọn babaláwo s̩e pàtàkì púpò̩ nítorí ọlá, iyì àti 

àyé̩sí pè̩lú ìtẹríba tí àwọn ènìyàn ń fún wọn. Ohun tí ó s̩e okùnfà 

èyí ni pé, yàtò̩ sí wí pé wó̩n jé̩ àkàndá Olódùmarè gé̩gé̩ bí ẹmè̩wà 

àti as̩ojú, orísìí nǹkan ní ó tún rò̩ mó̩ ipò wọn. Lára ohun tí ó ń sọ 

wó̩n di ẹni àpésìn ní nípa ìmò̩, ibi àti wíwọ orísìí ò̩pò̩lọpò̩ èèwò̩ láti 

lè mú irú ipò bé̩è̩ nìyí gé̩gé̩ bí a ti dá a mò̩ wọn láti òkè wá. Abájọ 

tí ò̩̩kan lára àwo̩n abé̩nà is̩é̩ ìwadìí yìí (Àgbà ọdẹ) s̩e sọ pé “ní 

gbàrà tí wó̩n bá ti fi ọba jẹ ní ó ti di ẹni ò̩wò̩ torí pé orís̩ìí àwọn 

ìs̩éra àti èèwò̩ ni ó yí i ká láti mú ipò rè̩ àti òun gé̩gé̩ bí ẹni tí ó wà 

ní ipò náà di ẹni mímó̩̩ . 
 

Àwọn èèwò̩ mìíràn tún wà láti inú ìtàn ìs̩è̩dálè̩ è̩yà tàbí orílè̩ kan, 

èyí á sì máa hàn nínú oríkì wọn ní ò̩pò̩lọpò̩ ìgbà gé̩gé̩ bí ó ti hàn 

nínú oríkì àwọn ìdílé Olú-Òjè. 

Òjé kìí j'è̩gà 

K'é̩ni má m'óròré̩̩ 

Èyí fi hàn pé èèwò̩ ní fún ọmọ tí ó bá jáde láti inú ìdílé yìí kí ó jé̩ 

ẹyẹ è̩gà. 

Ní ò̩nà tí agbára, pàápàá jùlọ nípa àwọn egbò igi (oògùn) ní ilè̩ 

Yorùbá, tí a bá rí ẹni tí ó ń sa ògidì oògùn tí ewé sì ń jé̩ fún 

olúwarè̩, ó di dandan kí onítò̩hún máa wo̩ orís̩ìí èèwò̩ tí yóò jẹ mó̩ 

ìs̩éra àti òpòlọpò̩ àmúmó̩ra. Oògùn sísà yìí jé̩ ò̩kan pàtàkì nínú às̩à 

àti ìs̩e Yorùbá; tí ó sì tún bá è̩sìn wa lọ. Ju gbogbo rè̩ lọ, nípa wíwá 

ààbò àti ìs̩é̩gun lórí ò̩tà, a lè sọ pé oògùn sísà náà jé̩ ò̩kan pàtàkì 

nínú orírun àwọn èèwò̩ ilè̩ Yorùbá nítorí pé è̩mi àìrí àti àwọn 

àǹjò̩nnú ní oògùn ń bá s̩is̩é̩. 

È̩já Dídá 

Níwò̩n ìgbà tí ìfohùnsò̩kan ti wà pé ohùnkóhun tí kò bá wò̩ ní èèwò̩ 

àti pé ohun tí a kò gbó̩dò̩ s̩e tàbí dánwò ni. Àwọn Yorùbá gbà pé bí 

ènìyàn bá dán irú ohun bé̩è̩ wò, olúwarè̩ yóò dan tán. Ẹnìké̩ni tí ó 

bá wá dán irú ohun báyìí wò ni à sọ pé ó dá è̩já èèwò̩̩ . Ẹni tí ó bá s̩é 

ohun tí ẹnìkan kò s̩e rí, ojú rè̩ yóò ri ohun tí ẹnìkan kò rí rí. 

Ìgbàgbó̩ Yorùbá ní pé, ohùn enìyàn ní ohùn Ọló̩run. Bí ènìyàn bá 

dé̩jàá láarín àwùjọ, dandan ni kí o jìyà. Irú ìjìyà yìí pín sí ò̩nà mé̩ta: 

yálà láti ò̩dò̩ ènìyàn ní, tàbí òrìs̩à tàbí kí ó jé̩ láti ò̩dò̩ Olódùmarè. 

 

Ìjìyà tí ó máa ń ti ọwó̩ ènìyàn wá ni èyí tí a rí nínú kí ọba kan jẹ láti 

ìdílé olóyè kí ó sì kú sórí oyè tàbí kí ó máà ní ojú oórì ní ààfin yàtò̩ 

sí àwọn tí ó bá jé̩ alágbára tí wó̩n máa ń fi è̩wò̩n gòkè tàbí wọlé̩. Irú 

ìdílé báyìí ní àwọn ènìyàn máa ń s̩e àtakò rè̩. Wọn kò ní jé̩ kí irú 

ìdílé bé̩è̩ jẹ ọba nínú ìlú mó̩. Èkejì ni pé tí a bá ní èèwò̩ ni fún 

ènìyàn láti ja olè tàbí kí ó má fi ọwó̩ gbe òjò tí onítò̩ún wá dán an 

wò; ìgbàgbó̩ Yorùbá ni pé ààrá láti ò̩dò̩ ọbakòso (S̩àngó) ni yóò 

sán pa olúwarè̩ tàbí kí ó s̩e é bí ọsẹ s̩e ń s̩e ojú. Ní ti ìjìyà láti ò̩dò̩ 

Olódùmarè, tí a bá sọ pé ènìyàn kò gbó̩dò̩ da ilè̩ ò̩ré̩ tàbí tí alájọbí 

lé̩yìn tí wó̩n bá ti mulè̩, tí ènìyàn bá wá dá irú è̩já bé̩è̩ àyọrísí rè̩ kìí 

sunwò̩n rárá, wéréwéré ní ohun abé̩nú yóò máa yó̩ olúwarè̩ s̩e títí tí 

às̩írí yóò fi tú síta. Irú àkókò yìí ní wó̩n ń sọ pé èèwò̩ gbèjà ara rè̩”. 

 

À bá mò kí a má s̩e é, a s̩é tán ó wá di aápọn ní ò̩rò̩ èèwò̩ jé̩. 

Ìgbè̩yìn èèwò̩ sí adé̩jàá, tí èèwò̩ bá gbèjà ara rè̩ tán, kìí sunwò̩n. Ó 

máa ń ta bá igbá ta bá àwo ni. Ò̩pò̩lọpò̩ àwọn èèwò̩ yìí ní wó̩n dúró 

gé̩gé̩ bí kókó àté̩lè fún ìhùwà ní àwùjọ Yorùbá èyí tí àwọn baba ńlá 

wa sọ di ohun è̩tó̩ tí kò ní àbàwó̩n rárá. Ìgbàgbó̩ àwọn Yorùbá sì ni 

pé ò̩dò̩ Olódùmarè, àwọn atè̩wò̩rò̩ àti àwọn babańlá wa ní àwọn 

èèwò̩ yìí ti s̩è̩ wá. Ẹnìké̩ni tí ó bá sì ti s̩e ohun tí ó lòdì sí àwọn 

èèwò̩ bé̩è̩ ti hu ìwà tí ó burú jáì, tí kò tó̩, tí kò sì yẹ ọmọlúàbí. Fún 

ìdí èyí, ìjìyà tí ó tó̩ sí adé̩jàá gbó̩dò̩ tí ò̩dò̩ àwọn è̩dá nínú àwùjọ wà 

tàbí òrìs̩à (è̩mí àìrí) àti Olódùmarè gé̩gé̩ bí ò̩nà láti fi ìdí òdodo hàn. 

Irú ìdájó̩ báyìí ní Yorùbá máa ń ní ìgbàgbó̩ nínú rè̩. Ìdí nìyí tí àwọn 

Yorùbá s̩e ń pe Olódùmarè ní “A dáké̩-dájó̩” àti “A-s̩è-kan-mákù”.  

Èèwò̩ gbèjà ni èyí. 

 

Irú ìdájó̩ bé̩è̩ lè jé̩ àìsàn (ìgbóná) tàbí ikú. Èyí sì lè kó bá ò̩pò̩ 

ènìyàn. A jé̩ pé 'yóò bá ọ', kìí s̩e ìwọ nìkan ni yóò bá mó̩. Yóò wá 

di pé “tí ará ilé ẹni bá ń jẹ kòkòrò, tí a kò bá tètè dá a lé̩kun 

hè̩rè̩huru rè̩ kò ní jé̩ kí á sùn lóru”. 

 

Èèwò̩̩  Nínú Ìs̩èjo̩ba Ilè̩̩  Nàìjíríà 

Tí a bá ń sọ nípa èèwò̩ nínú ìs̩èjọba ilè̩ wa, kò gbó̩dò̩ jé̩ àkókò yìí 

nìkan tàbí ìjọba àwarawa nìkan ní à ń sọ nípa rè̩. Ó ní láti bè̩rè̩ láti 

ìgbà òmìnira tí a ti gba ìjọba ní ọdún 1960 nínú èyí tí àwọn ọmọ 

Yorùbá kó ipa ribiribi nínú rè̩. È̩wè̩, tí a bá tún sọ nípa ìs̩èjọba ilè̩ 

wa, a ó ma sò̩rò̩ nípa ìs̩èjọba ní ìjọba ìbílè̩, ìpínlè̩ àti ti ìjọba àpapò̩. 

Kò sí ibi tí àwọn ọmọ Oòduà kò ti kópa nínú àwọn ò̩nà ìs̩èjọba 

mé̩tè̩è̩ta tí a mé̩nubà yìí. Ibìkíbi tí ọmọ Yorùbá bá sì wà, a kò lè 

kóyán èèwò̩ ilè̩ Yorùbá kéré níbè̩.  

 

Bí a kò bá gbàgbé, a ti sọ níwájú pé, ohun tí kò wò̩, tí kò sunwò̩n 

àti ohun àìgbọdò̩ s̩e ní èèwò̩ jé̩ àti pé èèwò̩ ní ó bí òfin; ó sì wà lára 

àwọn èròjà tí a fi ń to ìlú. Ìjìyà kò sàìsí fún ẹni tí ó bá dé̩jàá èèwò̩ 

tàbí rú òfin yálà láti ò̩dò̩ ènìyàn (ìjọba) tàbí láti ọwó̩ Olódùmarè. 

Lára irú àwọn èèwò̩ tí ó di òfin náà ní: ìwọ kò gbó̩dó̩ dálé̩ ènìyàn, 

ìwọ kò gbó̩dò̩ pa ènìyàn, ìwọ kò gbó̩dò̩ jalè àti bé̩è̩ bé̩è̩ lọ. Ò̩nà wo 

wá ni irú àwọn nǹkan wò̩nyí ń gbà s̩ẹlè̩ láàrin àwọn ọmọ Oòduà 

nínú ètò ìs̩èjọba ilè̩ wa? Irú ìjìyà wo ni àwọn arúfin tàbí adé̩jàá 

ọmọ Yorùbá ń gbà? Àkóbá wo ni àwọn ìwà yìí ń s̩e fún ilè̩ wa? 

Àwọn nǹkan wò̩nyí ni a gbé yè̩wò lábé̩ ìsò̩rí yìí. 

 

Láìfi àkókò s̩òfò, ọmọ Yorùbá ní Awóló̩wò̩ àti Akíntó̩lá tí wó̩n s̩e 

gudugudu méje àti yààyà mẹfà nínú àwọn ikò̩ tí ó jà ìjàgbara fún 

òmìnira orílè̩ èdè yìí. Àwọn akọni ọmọ Yorùbá méjèèjì yìí ní ìtàn 

òs̩èlú fi ìdí rè̩ múlè̩ té̩lè̩ wí pé ò̩ré̩ ìmùlè̩ niwó̩n títí tí ó fi di ọdún 

1962 sí 1965 nígbà tí ìwà ò̩dàlè̩ láarín àwọn méjèèjì sọ ò̩ré̩ ìmùlè̩̩ 

wọn di ò̩ré̩ ìdìtè̩ gé̩gé̩ bí àkíyèsí wa. A ti fi ìdí èyí múlè̩ té̩lè̩ wí pé 

èèwò̩ ni kí ènìyàn dálé̩ ara wọn s̩ùgbó̩n a kò lè sọ pàtó wí pé ẹnìkan 

ní ó dálé̩ ẹnìkejì láàrin àwo̩n méjéèjì. Agbó̩n ń s̩e, ìkamùdù ń s̩e̩; 

ojú olóko sì rè é, kò̩lò̩bò̩-kọlọbọ ní ó wú. Àwọn tí ó fara mó̩ S.L 

Akíntó̩lá ní Olóògbé Ọbáfé̩mi Awóló̩wò̩ ní ó dálè̩ ò̩ré̩ è̩; òun ni ó fé̩ 

lọ du ipò gíga mìíràn ní ìjọba àpapò̩ tí ó sọ fún Akíntó̩lá pé kí ó 

máa delé de òun gé̩gé̩ bí alákòóso (Premier) ìwò̩ oòrùn àti pé, òun 

yóò gba ipò òun padà gé̩gé̩ bíi alákòóso (premier) tí ọwó̩ òun kò bá 

tẹ ipò tí òun ń wá lọ sí ìjọba àpapò̩ l’Ékòó mó̩̩ . Lóòótó̩, ò̩rò̩ ò wò̩ 

mó̩, Awóló̩wò̩ fé̩ padà sí orí àlééfà rè̩ gé̩gé̩ bí àdéhùn wọn ní 

Akíntó̩lá bá fi àáké kó̩rí. Èyí gan an ní ó fa ò̩rò̩ tí àwọn ènìyàn fi ń 

dápàárá nígbà náà wí pé “Akíntó̩lá takú”. Akíntó̩lá takú nítorí pé ó 

rí ìwà ò̩ré̩ rè̩ gé̩gé̩ bí “anìkànjọpó̩n” àti “onímo̩taraẹni nìkan”. 

Bákan náà ní ó jé̩ pé àwọn tí ó nígbàgbó̩ nínú Ọbáfé̩mi Awóló̩wò̩ rí 

S.L Akíntó̩lá gé̩gé̩ bí ò̩dàlè̩ ènìyàn tí ó lè̩di àpò pò̩ pè̩lú àwọn 

Gàmbàrí tó wà níjọba àpapò̩, nígbà náà nítorí pé ó gbé ní àárín 

wọn fún ìgbà pípé̩. Èyí gan-an ni ó s̩okùnfà ò̩rò̩ tí olóyè Bó̩lá Ìgè, 

ò̩kan lára ọmọlé̩yìn Awóló̩wò̩ sọ wí pé: 

Àwọn ààrò mé̩ta tí wó̩n wà nídìí ìbàjé̩ jíjẹ ìwò̩ oòrùn 

níyà ni Bàléwà, Sardauna àti Olóyè S.L Akíntó̩lá, 

ẹni tó tún s̩è̩s̩è̩ di è̩è̩kẹtàlá Ààre̩-ò̩nà-kakanfò. Tọba–

tìjòyè ló wá ń wó Akíntó̩lá bíi ẹni tí ìgbè̩yin-ìn rè̩ kò 

níí dára pàápàá jùlọ nígbà tí ó tún lò̩ó̩ jẹ oyè tí 

ìgbàgbó̩ wà pé a ti fi ré torí pé àwọn tó jẹ Ààrẹ ònà 

kakanfò s̩aájú rè̩ kò s̩e rere. Ó dà bí ẹni pé è̩yìn-in 

Látòósà ní a fi oyè náà ré. Kò sì sí nǹkan mìíràn táà 

bá fi pe ẹni tí ó joyè náà s̩áájú Akíntó̩lá ju orúkọ ẹni 

náà lọ - ABURÚMÁKÙÚ. (O̩deajo, 1997:44) 

 

Àwọn ìbéèrè tí a s̩e nínú ìsò̩ òkè yìí ni pé: Njé̩ òtító̩ ni pé ìgbè̩yìn 

Akíntó̩lá kò dára nítorí ò̩nà tí ó gbà kú? S̩é a lè sọ pé Akíntó̩lá 

dé̩jàá èèwò̩̩  nípa ilè̩ dídà? Èèwò̩ wo ni ó wà nínú kí a jẹ oyè Ààrẹ-

ò̩nà kakanfò? Ohun tí a lè sọ sí àwọn ìbéèrè yìí ni pé, ó s̩òro láti sọ 

pé ìgbè̩yìn olóògbé S.L Akíntó̩lá kò dára látàrí bí ó s̩e kú nítorí pé 

kìí s̩e òun nìkan ni ó kú ní ò̩nà yìí. Lára àwọn tí ó kú ní Sàdáúnà, 

Bàléwà àti Okotiebo̩ wà àti pé nígbàkúùgbà tí ológun bá gba ìjọba 

ẹniké̩ni ní ó lè lọ sí. Bí kò bá s̩e pé olóògbé Ọbáfémi Awóló̩wò̩ náà 

wà ní ọgbà è̩wò̩n ní, ó s̩e é s̩e kí òun náà ní ìpín nínú ikú náà. 

 

Ní ti ilè̩ dídà, àwọn méjèèjì ní ò̩rò̩ yìí yé. Ká ní Akíntó̩lá kò tètè kú 

ni, bóyá à bá tí rí ojú ò̩rò̩ náà, ohun tí a mò̩ ni pé, àwọn alátè̩lé 

Awóló̩wò̩ pò̩̩̀ , wó̩̩n sì tún ní e̩nu ju àwo̩n ti Akíntó̩lá lọ, wọn kò sì fi 

ojú rere wo Akíntó̩lá. Tí ó bá jé̩ òtító̩ ní wó̩n fi oyè Ààrẹ-ò̩nà 

kakanfò ré, kò yẹ kí Akíntó̩lá jẹ oyè náà nítorí pé èèwò̩ ni kí ènìyàn 

dáwó̩lé ohùnkóhun tí a bá ti fi ré nílè̩ Yorùbá. Tí a bá sì tún wo bí 

ẹni tí ó jẹ oyè yìí lé̩yìn Akíntó̩lá s̩e kú, a lè fi ìdí rè̩ múlè̩ wí pé a ti 

fi oyè Ààre̩ ré, èèwò̩ sì ni pèlú. Olóyè Abíó̩lá tí ó jẹ oyè yìí lé̩yìn tí 

olóògbé Akíntó̩lá náà kú sínú rògbòdìyàn ò̩rò̩ òs̩èlú ni. 

  

Èèwò̩ tí ó tún dàbí ilè̩ dídà nínú òs̩èlú ilè̩ wa ní ti alàgbà Ebenezer 

Babátó̩pé̩ (Ebino) àti Alhaji Lateef Jákàndè (Gómìnà ìpínlè Èkó 

té̩lè̩ rí) tí wó̩n jé̩ alátè̩lé àti ọmọlé̩yìn olóyè Awóló̩wò̩, tí wó̩n gba 

oyè alákòóso (mínísítà) ló̩wó̩ ìjọba Abacha. Àwọn ọmọ Yorùbá kò 

fara mó̩ èyí nítorí pé, wó̩n rí ìwà àwọn méjèèjì yìí gé̩gé̩ bí ìwà 

ò̩dàlè̩. Ìgbàgbó̩ àwọn Yorùbá ni pé, wọn kò jà fún è̩tó̩ olóyè Abíó̩lá 

tí ìjọba Bàbáńgídá fi dùn-ún gé̩gé̩ bí ẹni tí ó díje-yege fún ìbò ọjó̩ 

kejìlá os̩ù ké̩fà ọdún 1993. Wó̩n gbà pé àwọn méjèèjì yìí kò s̩ojú 

s̩è̩yìn fún ọmọ ìyá wọn (Abíó̩lá) tí ó wà ní àtìmó̩lé kí wó̩n tó gba 

oyè ló̩wó̩ Abacha. Èèwò̩ ní ohun tí wó̩n s̩e yìí, ìyà sì wà fún irú ìwà 

yìí pè̩lú. Ìgbàgbó̩ àwọn Yorùbá ni pé àwọn méjèèjì ní ó ń jẹ ìyà 

dídé̩jàá èèwò̩ ló̩wó̩ ló̩wó̩ báyìí nítorí pé wọn kò ró̩wó̩ mú mó̩ rárá 

nínú ò̩rò̩ òs̩èlú ilè̩ wa. Alhaji Jákàńdè ni ẹni tí gbogbo ọmọ Yorùbá 

ti lérò wí pé yóò wọ bàtà tí olóògbé Awóló̩wò̩ bó̩ sílè̩ s̩ùgbón 

àìs̩edéédé rè̩ yìí ní ó s̩e àkóbá fún un. Ò̩pò̩ àwíjàre ní àwọn méjèèjì 

yìí ti sọ lórí ò̩rò̩ yìí tí àwọn ọmọ Yorùbá kò fé̩ gbó̩. 

 

Ò̩rò̩ èèwò̩ jẹ jáde ní ọdún 1983 nígbà tí ìjọba Ológun ti Bùhárí gbé 

Olóògbé olóyè Adélakùn (È̩rù ò bodò) tí ó fìgbà kan jẹ olórí àwọn 

Jàndùkú fún ẹgbé̩ Awóló̩wò̩ (U.P.N) àti Shagari (N.P.N) jù sí 

àtìmó̩lé ni ìlú Ìbàdàn. Inú àhámó̩ yìí ní ó wà títí tí è̩mí rè̩ fi bó̩. 

Ìgbàgbó̩ àwọn ọmọ Yorùbá tí ó mò̩ pé akínkanjú àti alágbára èèyàn 

nípa tí egbò igi ní ọkùnrin yìí ni pé àhámó̩ tí ó wà fún ìgbà pípé ní 

ó s̩okùnfà dídá è̩já èèwò̩ tí ó wò̩ láti ọjó̩ pípé̩. Èyí gan-an ní ó fa 

sábàbí ìkú u rè̩ nítorí pé àwọn oògùn tí ó wà lára rè̩ tí ó yẹ kí ó s̩e 

ètùtù wọn ni kò ní òmìnira láti s̩e títí tí ó fi kú. 

 

Èèwò̩ tún ni kí ènìyàn jalè nínú às̩à àti ìs̩e àwọn Yorùbá. Ìgbàgbó̩ 

wọn ni pé, ẹni tí ó bá jalè ní ó ba ọmọ jé̩ àti pé ìjìyà pàtàkì wà fún 

ẹni tí ó bá dá è̩já irú èèwò̩ bé̩è̩. Nínú ètò ìṣèjọba ilè̩ wa, ò̩pò̩ nínú 

àwọn ọmọ Yorùbá ní è̩rí wà pé wó̩n dé̩jàá èèwò̩ yìí tí oníkálùkú 

wọn sì gba ìdájó̩ ẹsè̩ wọn bí ó ti tó̩ àti bí ó ti yẹ. Lára àwọn ọmọ 

Yorùbá tí a lè sọ pé ó tún dé̩jàá èèwò̩ olè jíjà ní ẹni tí ó ti fìgbà kan 

jé̩ ò̩gá àwọn ọló̩pàá pátápátá nínú ìjọba àwarawa tí Ọbásanjó̩ ti jẹ 

ààrẹ apàs̩e̩ wàá, ni a mò̩ sí Tàfá Balógun. Àwọn àjọ tó ń rí sí ìwà 

àjẹbánu àwọn olós̩èlú (EFCC) lábé̩ àkóso ò̩gá ọló̩pàá kan té̩lè̩ rí, 

ò̩gbéni Rìbádù, fi è̩sùn jíjí owó ìlú bí bílíó̩nù mé̩tàdínlógún Náírà tí 

ó kó sí orís̩ìí ilé ìfowópamó̩ ní orúkọ ara rè̩ àti ti àwọn ẹbí rè̩. Ó tó 

è̩sùn márùndínláàdó̩ta (54 count charges) tí wó̩n fi kàn án. Ìyà è̩ṣè̩ 

Tafa Balógun fún dídé̩jàá èèwò̩ olè jíjà yìí ni pé, wó̩n kó ṣekeṣeke 

si ní ọwó̩ ní gbogbo ìgbà tí ó ń jé̩ ẹjó̩, wó̩n gba ò̩pò̩lọpò̩ dúkìá tí ó 

ní, wó̩n sì rò̩ ó̩ lóyè gé̩gé̩ bí ò̩gá àgbà fún gbogbo àwọn ọló̩pàá ní 

ọdún 2005. (Daily Independent 2005:2). 

 

Olós̩èlú tí ajere ò̩rò̩ olè jíjà tún sí mó̩ lórí ní olóyè Bò̩dé George tí ó 

jé̩ ògbóntarìgì àti alákòóso fún ẹgbé̩ PDP ní gbogbo ìwò̩ oòrùn ilè̩ 

Nàìjíríà. Ní ọjó̩ kejìdínló̩gbò̩n oṣù kẹwàá ọdún 2009 ní àwọn àjọ 

EFCC fi è̩sùn kan Bò̩dé George àti àwọn márùn-ún mìíràn wí pé 

wó̩n lu àjọ tó ń rí sí ẹrù tí ó ń jáde àti èyí tí ó ń wọlé sí ojú omi 

(Nigeria Port Authority) ní jìbìtì bílíó̩nù márùndínláàdó̩rún-ún 

Náírà (N85billion). Gé̩gé̩ bí ọmọ ẹgbé̩ àjọ oní ẹrù ojú omi yìí 

(Board member), è̩sùn wí pé iṣé̩ tí wó̩n ti gbé síta fún àwọn 

agbaṣéṣe té̩lè̩ tí wó̩n sì ti gba owó pé lórí rè̩ (contract splitting) ní 

àwọn Bò̩dé George tún gbé síta bíi è̩è̩mejì sí è̩è̩mẹta tí wó̩n sì tún 

gba owó rè̩ sápò. Ìyà è̩s̩è̩ tí Bò̩dé George fún dídé̩jàá èèwò̩ olè jíjà 

tàbí jìbìtì lílù ní èwò̩n ọdún méjì tí adájó̩ àgbà, Oyèwọlé jù ú sí (the 

free Encyclopedia). 

Ọmọ Yorùbá tí èèwò̩ olè jíjà ṣéwo mó̩ lórí nínú ètò ìs̩èjọba ilè̩ wa 

ni olóògbé Sunday Afọlábí tí ó ti fi ìgbà kan jé̩ alákòóso fún ò̩rò̩ 

abé̩̩le (Minister for Internal Affairs). Ìjọba Ọbásanjó̩ gbé e jù sí 

àtìmó̩lé ní Dec. 5th 2003 lórí è̩sùn pé ó gba owó è̩yìn tí iye rè̩ jé̩ 

mílíó̩nù méjì dó̩là ($2m dollars) ló̩wó̩ ilé is̩é̩ tí wó̩n gbé is̩é̩ káàdì 

ìdánimò̩ tí orílè̩ èdè Nàìjíríà (National Identity Card) fún. Ilè̩ 

Faransé ní àwọn ilé is̩é̩ náà ti wá ‘SAGEM FIRM’ sì ní orúkọ wọn. 

Ikú bo àsírí ní a lè pè ní ìyà è̩sè̩ olóògbé náà nítorí pé lórí ò̩rò̩ yìí ní 

ó kú sí ní ìlú Ló̩ńdó̩̩ ò̩̩ nù. Èyí ga-an ní ó fà á tí ilé ẹjó̩ fi dá ẹjó̩ náà 

nù pátápátá. (Daily Independent, June 2004 :9]. A lè so̩ pé ìjìyà è̩̩ s̩è̩̩ 

yìí wá láti o̩wó̩̩  ènìyàn àti Olódùmarè tí ó fi ikú bò ó lás̩ìírí.  

 

Ajere èèwò̩ olè jíjà kò s̩àìs̩ílé orí O̩ládiméjì Bánkó̩lé tí ó ti fìgbà 

kan jé̩ abẹnugan ilé ìgbìmò̩ as̩òfin kékeré tí orílè̩ èdè Nàìjíríà ní 

Àbújá. Lára è̩sùn tí àwọn àjọ tó ń rí sí ìwà àjẹbánu (EFCC) fi kàn-

án ni pé ó bu ọwó̩ lu kí bánkì gbé owó kan tí iye rè̩ jé̩ bílíó̩nù 

mé̩wàá Náírà (N10billion) jáde láìsí è̩rí tàbí ìdí pàtàkì fún gbígbé 

owó náà jáde. Awuyewuye bí bílíó̩nù méjì-ó-lé-díè̩ s̩e pòórá lórí 

ò̩rò̩ a ra mó̩tò a kò ra mó̩tò àti mílíó̩nù mé̩sàn-án Náírà tí ó wà fún 

ètò ìs̩úná tí ilé ìgbìmò̩ as̩òfin ná ní ọdún 2008/2009 gan-an kò ní 

ìyanjú. Bé̩è̩ sì ni ò̩rò̩ yìí s̩é̩wo mó̩ Bánkólé lára. (The Punch, June 

25, 2011:) 

 

Ohun tí a lè kà gé̩gé̩ bí ìjìyà èèwò̩ olè jíjà yìí ni pé, bí agbára rè̩ s̩e 

tó nínú ètò ìs̩èjọba ilè̩ Nàìjíríà náà ní ó s̩e s̩è̩sín tó. Ìdí ni pé, yàtò̩ sí 

pé ó sun inú àhámó̩ àwọn àjọ (EFCC) fún bí ọjó díè, wíwó̩ ni wó̩n 

ń wó̩ ọ kiri, tipátipá sì ni wó̩n fi gba òmìnira ọjó ráńpé̩ (Bail) fún-

un. Èyí já sí pé kí Ọládiméjì Bánkólé máa ti ilé rè̩̩  wá je̩jó̩̩ . 

Nígbè̩̩yìn gbé̩̩yín, wó̩̩n da e̩jó̩̩  náà nù ló̩̩nà tí kò té̩̩ ò̩̩pò̩̩ lo̩pò̩̩  èèyàn 

ló̩̩ rùn nítorí pé wó̩̩n nígbàgbó̩̩  pé o̩wó̩̩  kan o̩wó̩̩  ní ò̩̩nà tí Ìjo̩ba 

Jonathan tí wó̩̩n jo̩ jé̩̩ o̩mo̩ e̩gbé̩̩ òs̩èlú kan náà fi ò̩̩ rò̩̩  náà s̩e. S̩ùgbó̩̩ n 

a lè so̩ pé ìyà e̩s̩è̩̩ Olódùmarè fún Diméjì Bánkó̩̩ lé ni pé láti o̩dún 

2011 tí ò̩̩ rò̩̩  náà ti s̩e̩lè̩̩, e̩niké̩̩ni kò gbó̩̩  orúko̩ rè̩̩ mó̩̩  lágbo òs̩èlú. 

Èèwò mìíràn tí ó tún wà nínú àsà Yorùbá tí àwọn ọmọ Yorùbá 

dé̩jàá rè̩ nínú ìs̩èjọba orílè̩ èdè Nàìjíríà ní ìpànìyàn. Èèwò̩ ni kí ẹnì 

kan gba è̩mí ọmọlàkejì rè̩, ẹni tí ó bá s̩e èyí nínú às̩à Yorùbá, ikú ní 

ìyà è̩s̩è̩. Ìgbàgbó̩ Yorùbá ni pé Olódùmarè nìkan gé̩gé̩ bí Adé̩dàá àti 

As̩è̩dá ní ó ní àsẹ láti gba è̩mí ènìyàn. 

 

Nínú ètò ìs̩èjọba ilè̩ yìí, òpò̩lọpò ọmọ Yorùbá ní àwọn ò̩bàyéjé̩ ti 

rán lọ sí ò̩run pàjáwìrì láìròté̩lè̩. Lára wọn ní aya Bas̩òrun M.K.O 

Abíó̩lá tí gbogbo ènìyàn díbò yàn gé̩gé̩ bí ààrẹ orílè̩ èdè Nàìjíríà ní 

ọjó̩ kejìlá, os̩ù kẹfà ọdún 1993 s̩ùgbó̩n tí ìjọba ìgbà náà, lábé̩ àkóso 

Ògágun Àgbà Gbàdàmó̩sí Bàbáńgídá fa igi lé ètò ìdìbò náà tí wó̩n 

sì tipasè̩ èyí ju M.K.O sí àtìmó̩lé Nínú làásìgbò yìí náà ní àwọn 

alágbà-pa Ò̩gágun Abacha ti yìnbọn pa aya Basò̩run Abíó̩lá 

Olóògbé Kúdírátù Abíó̩lá. 

 

Ohun tí a lè rí gé̩gé̩ bí ìyà è̩s̩è̩ àwọn tí ó s̩is̩é̩ yìí ni pé, inú ọgbà 

è̩wò̩n ní wọn wà láti ọdun 1999 tí Ààrẹ Olús̩é̩gun Ọbásanjó̩ ti di 

Ààrẹ títí di O̩gbò̩̩njó̩̩  Os̩u kinni, O̩dún 2012 ti adájó̩̩  ní kí wó̩̩n ye̩gi 

fún Al-Mustapha ati Lateef S̩ófo̩láhàn ti ajere ò̩̩ rò̩̩  náà s̩í mó̩̩  lórí. 

Nígbè̩̩yìn, ìpè kan tún wá fún pípe e̩jó̩̩  kò-té̩̩mi-ló̩̩ run, èyì gan-an ni 

ó tún s̩okùnfà bí wó̩̩n s̩e da e̩jó̩̩  òhún nù, tí wó̩̩n sì ní kí àwo̩n 

ò̩̩daràn máa lo̩ ní àlàáfíà. Ìgbàgbó̩̩  àwo̩n Yorùbá ni pé Olódùmarè 

yóò tún e̩jó̩̩  náà dá àti pé bí o̩ba ayé kò bá mú àwo̩n ò̩̩daràn yìí, O̩ba 

Òkè yóò mú wo̩n. Tíì ìjàngbòn tí ó ní mó̩jèlé nínú ní a gbó̩ pé wó̩n 

fún Bas̩ò̩run Abíó̩lá fúnrarè̩ mu tí ó fi gbé è̩mí mì láìmọ ẹni tí ó s̩e 

is̩é̩ láabi náà títí dí òní. Ọmọ Yorùbá tí àwọn adé̩jàá èèwò ìpànìyàn 

tún pa ní olóògbé onímò̩-è̩rọ, Fúns̩ó̩ Williams. Ọjó kẹtàdínlógbò̩n, 

os̩ù kéje ọdún 2006 ní àwọn agbanipa wọ ilé rè̩ ní Dolphin Estate 

láti so ó mó̩lè̩ gé̩gé̩ bí ẹran ìso kí wó̩n tó dúmbú rè̩. Bí ó tilè̩ jé̩ pé 

ìjọba kò ti rí àwọn tí ó s̩is̩é̩ ibi náà títí di òní, ìgbàgbó̩ àwọn Yorùbá 

ni pé ẹlé̩sè̩ kan kì yóò lọ láìjìyà. 

Ẹja ńlá ọmọ Yorùbá tí àwọn òbàyéjé tún yọwó̩ kílàńkó rè̩ kúrò 

nínú ibú ètò ìs̩èjọba ilè̩ Nàìjíríà látàrí dídé̩jàá èèwò̩ ìpànìyàn ní 

olóògbé Bó̩lá Ìgè tí ó ti fi ìgbà kan jẹ Gómìnà ìpínlè Ò̩yó̩ àti 

alákòóso (Minister) fún ò̩rò̩ iná mò̩nàmó̩ná àti òfin. O̩jó̩ 

kẹtàlélógún, os̩ù kejìlá ọdún 2001 ni wó̩n pa á sínú ilé rè̩ ní Bódìjà 



Awka Journal of English Language and Literary Studies (Ajells) Vol.11 No.1 

196 
 

ní ìlú Ìbàdàn. Afurasí pàtàkì tí ó ló̩wó̩ nínú ikú rè ní olóyè 

Omís̩oore tí a tún dìbò yàn lọ sí ilé ìgbìmò̩ as̩òfin àgbà ní Àbújá 

nígbà tí ó wà ní àtìmó̩lé fún ìgbà pípé̩ lórí ò̩rò̩ yìí. Afurasí náà ti 

gba òmìnira báyìí, ilé ẹjó̩ sì ti dá ẹjó̩ náà nù báyìí, ó sì tún ti gba 

ipò mìíràn nínú e̩gbé̩̩ òs̩èlú tuntun tí ó wà báyìí, s̩ùgbó̩n ìgbàgbó̩ 

àwọn Yorùbá ni pé ẹlé̩sè̩ kan kì yóò lọ láìjìyà. 

 

Ìmújáde Èrò 

Láìsí àníàní, orís̩ìí èrò ni àlàyé àti atótónu tí a tí ń s̩e bò̩̩  mú jáde. Ó 

hàn gbangba pé èèwò̩̩  ni ó di òfin ní ìbè̩̩rè̩̩ pè̩̩pè̩̩ ní ilè̩̩ Yorùbá àti pé, 

ó jé̩̩ ò̩̩kan lára às̩à àti ìs̩e tí a fi ń to ìlú ló̩̩nà tí kìí fí sí ìwà ìdàlúrú. 

Èèwò̩̩  yìí gan-an náà ni a rí gé̩̩gé̩̩ bí òfin tàbí ohun tí ofin ilè̩̩ yìí so̩ 

pé kò wò̩̩  lóde òní. Lára ìmújáde èrò is̩é̩̩ yìí ni pé, dídé̩̩jàà èèwò̩̩  

dúró gé̩̩gé̩̩ bíi rírú òfin àwùjo̩ òde òní èyí tí ó jé̩̩ pé ìjìyà rè̩̩ ye̩ kí ó 

wá láti o̩wó̩̩  ènìyàn (àwo̩n ìjo̩ba) gé̩̩gé̩̩ bí òfin s̩e là á kalè̩̩ àti gé̩̩gé̩̩ 

bí ó s̩e wà ní ìbámu pè̩̩lú ìjìyà fún dídé̩̩jàá èèwò̩̩  s̩ùgbó̩̩n, ní ò̩̩pò̩̩ lo̩pò̩̩  

ìgbà ni kìí rí bé̩̩è̩̩  nítorí ò̩̩ rò̩̩  òs̩èlú àti àwo̩n olós̩èlú tí ó máa ń da 

o̩wó̩̩  rú lórí ètò ìdájó̩̩  àwùjo̩ òde òní. Èyí gan-an ni ó jé̩̩ kí àwo̩n 

ènìyàn nígbàgbó̩̩  pé ò̩̩daràn tó bá dé̩̩jàá èèwò̩̩  tàbí rú òfin, tí ìjo̩ba 

kò sì s̩e ìdájó̩̩  tó tó̩̩  fún ìgbà pípé̩̩, Olódùmarè yóò s̩e ìdájó̩̩  tó tó̩̩  àti 

èyí tí ó ye̩ nítorí pé e̩lé̩̩ s̩è̩̩ kan kì yóò lo̩ láìjìyà. Ìgbàgbó̩̩  Yorùbá 

nínú èèwò̩̩  àti dídé̩̩jàá èèwò̩̩  ni a gbé wo̩ inú ètò ìdájó̩̩  òde òní nípa 

wí pé, ìgbàkúùgbà tí ìjo̩ba bá ti fi e̩jó̩̩  ò̩̩daràn tí àwo̩n ara ìlú mò̩̩  pé 

ó ní o̩wó̩̩  ìjo̩ba nínú falè̩̩, dájúdájú, Olódùmarè yóò s̩e ìdájó̩̩  tí ó tó̩̩  

àti èyí tí ó ye̩ fún irú ò̩̩daràn bé̩̩ è̩̩. Tí a bá sì wòó dáadáa, irú ò̩̩daràn 

bé̩̩ è̩̩ máa ń kú ikú gbígbóná tàbí kí ohun tí ó fi ò̩̩nà è̩̩bùrú jí tàbí kó 
jo̩ paré̩̩ mó̩̩  o̩n lójú. Tí èyí bá s̩e̩lè̩̩, èèwò̩̩  tàbí òfin gbèjà ara rè̩̩ nìye̩n.  

 

Ìkádìí 

A ti ná ìgbárá a sì tún ti ná ìgboro lórí àgbéyè̩wò èèwò̩ Yorùbá 

nínú ètò ìs̩èjọba ilè̩ Nàìjíríà. A ti yàn nàná orís̩ìí ìtumò̩ tí àwọn 

onímò̩ fún èèwò̩. Bákan náà, ní a ti tús̩u dé ìsàlè̩ ìkòkò lórí orírun 

èèwò̩. A kò saláì tan ìmó̩lè̩ sí ‘è̩já dídá’ àti àwọn ò̩nà tí ọmọ 

Yorùbá gbà láti dé̩jàá àwọn èèwò̩ kan àti ìjìyà wọn nínú ètò ìs̩èjọba 

ilè̩ Nàìjíríà. Gé̩gé̩ bí àlàyé tí a s̩e nínú is̩é̩ yìí, èèwò̩ jé̩ ò̩kan lára 

àwọn èròjà òfin láti ìbè̩rè̩ pè̩pè̩ àti pé ó wà lára àwọn ohun tí àwọn 

bàbá ńlá wa ń lò láti fi s̩ètò ìlú tí ìlú fi ń rójú ráàyè. Tí a bá wo 

àwọn òfin inú bíbélì bíi: ìwọ kò gbó̩dò̩ s̩àgbèrè, ìwọ kò gbó̩dò̩ jalè, 

ìwọ kò gbó̩dò̩ pa ènìyàn àti bé̩è̩ bé̩è̩ lọ. A ó ri pé, ó wà ní ìbámu 

pè̩lú àwọn èèwò̩ ilè̩ Yorùbá, bé̩è̩ ní kò sàìs̩e ré̩gí pè̩lú òfin ilè̩ 

Nàìjíríà. Fún ìdí èyí, a lè sọ pé ò̩pò̩lọpò̩ òfin ilè̩ wa ni ó dúró gé̩gé̩ 

bí èèwò̩ ilè̩ Yorùbá èyí tí ògò̩ò̩rò̩ o̩mọ Yorùbá kò ná-án-ní mó̩ 

báyìí. Èyí gan-an ni ó fà á tí ohun gbogbo kò fi lọ déédé mó̩ ní 

orílè̩ èdè yìí, tí ohun bùrùkù s̩e ń ró̩ lu ohun bùrùkù. 
 

Ohun tí ó tún fojú hàn kedere nínú pépà yìí ni pé, bí ó tilè̩̩ jé̩̩ pé, 

ìjìyà wà fún dídé̩̩jàá èèwò̩̩  tàbí rírú àwo̩n òfin ìdàjó̩̩  wa lórílè̩̩  èdè 

yìí, o̩wó̩̩  tí ìjo̩ba fi mú ìjìyà ìwà ò̩̩daràn kò fi bé̩̩ è̩̩ dára tó. Ìdí ni pé 

ìdájó̩̩  kìí yá lórílè̩̩  èdè yìí àti pé fún ò̩̩pò̩̩ lo̩pò̩̩  o̩dún, e̩lòmíràn lè má 

gba ìdájó̩̩  è̩̩ s̩è̩̩ ìwà ò̩̩daràn títí àwo̩n ènìyàn yóò fi gbàgbé pátápátá. 

Èyí gan-an ni kò jé̩̩ ḱi àwo̩n ènìyàn nígbàgbó̩̩  nínú ètò ìdájó̩̩  mó̩̩  

nítorí wó̩̩n rò pé às̩egbé ni ìwà ò̩̩daràn tí àwo̩n kan bá wù lórílè̩̩  èdè 

yìí. Nípasè̩̩ èyí ni àwo̩n ènìyàn kò s̩e kááràmáás̩ìkí èèwò̩̩  mó̩̩ , tí 

àlàbo̩rùn ìwà ìbàjé̩̩ wá di è̩̩wù mó̩̩  wa ló̩̩wo̩. Ìdájó̩̩  dídé̩̩jàá èèwò̩̩  kìí 

pé̩̩ láyé àtijó̩̩ , ní yàjóyàjó ni àwo̩n Òòs̩à máa ń s̩e ìdájo̩ tí ohun 

gbogbo fi ń lo̩ létòlétò. 
 

Àìbìkítà àti àìná-án-ní àwọn èèwò̩ yìí ní ó fà á tí ìwà ajínigbé, 

agbénipa àti jíju àdó olóró káàkiri s̩e di bárakú nínú ètò ìs̩èjọba ilè̩ 

yìí. Ó yẹ kí àwọn ènìyàn orílè èdè yìí, pàápàá jùlọ, àwọn ọmọ 

Yorùbá mò̩ pé ‘ìs̩è̩s̩e làgbà’ àti pé “ná-án-ní, nà-àn-nì, ná-án-ní, 

ohun tí a bá ní ni à ń ná-án-ní, ọmọ as̩é̩gi tà ló ń ná-án-ní èpo igi”. 

Kí ọmọ Yorùbá káárà-máás̩ìkí àwọn ohun tó dára tí àwọn baba ńlá 

wa fi sílè̩ fún wa. Ó yẹ kí a mò̩ wi pé kò sí ibi tí a kìí ti dáná alé̩, 

ọbè ni yóò dùn ju ara wọn lọ. Àwọn òyìnbó tí a máa ń se àwòkó̩s̩e 

wọn kò sàì ní èèwò̩ tí wọn pè̩lú. Èèwò̩ náà ní ó dúró gé̩gé̩ bí òfin tí 

wó̩n àti pé àwọn kìí rúfin, wọn kìí kọtí ò̩gbọin sé̩bọ ni ohun 

gbogbo s̩e ń lọ déédé ló̩dò̩ tiwọn. Ó yẹ kí àwa náà padà sí ẹsẹ aárò̩, 

kí a jáwó̩ nínú àpò̩n tí kò yò̩, kí a lọ gbé omi ilá kaná, kí a bò̩wò̩ 

fún òfin, kí a pa èèwò̩ mó̩, kí ayé lè dára fún takọ tabo. Ìs̩è̩s̩e làgbà. 

